
La Dzakelina et lo maidzo

La Dzakelina a Cambillon étai assura
la pdhe galéza dzounetta de tot le veladzo.
Edhe ave lou pdhe bé zuet niair k'on
pouésse vaire, de le dzoute asse fretse tie
ona boscop, de le dei asse bdhantse tie
lou gran ke ma mere-grand se bouetave
a l'eitor de cou la demindzo. Tsacon la
trovave d’estra, et lou valet se sovetavont
ona paraira fenna.

Mé Cambillon k’ave zu éta taupi, et
k’allave ei dzornive, étai on pouro ke
n’ave tie 'na petiouda vatse valaizanna,
ona tsivra, on pare de counet et katie
dzenedhe. Assebin lou valet fazaivont
risette a Dzakelina, mé nion nela déman-
dave ei mariadzo. Cambillon n’are pas zu
gros a li badhi po se maria.

Adon la Dzakelina s’est eigadja ei vela
po gagni auke po son trossé. La dama ke
I’a praissa a maitre li a promet cei franc
per mai ke li dévai payi le derrai dzor
de tsake mai.

La dzounetta étai couesenaira et devai
adon fére le dedzonna, le gouta, le ka-
tr’haore et le sepa. Edhe couaisai bin
adrai, fasai de le sepe ke n’airant pas de
le sepette, et tsiacon se rélétsive de se
souie (repas).

Tinke k’on bé dzor, kan Monsu est zu
a I'otdo po dedzonna, e n’a nion trova. La
Dzakelina n’aire pas lévaie, n’y ave rei
su le foua (feu). Monsu est torna ve sa
fenna li conta l’affére.

— Sé pas ke y a ke la Dzakelina n’est
pas lévaie. Mon dedzonna n’est pas fé et
mé faut me couedhi sei pi baire 'na tassa
de café et sei pi avai auke a me boueta
derrai le gilet.

La dama s’abade, eifate on gredon et
va eiterva sa couesenaira :

— Adon, Dzakelina, te n’es pas levaie ?

— Na.

— Tie-te ke I'ai y a ? Es-to malado ?

La Dzakelina ne répond pas.

La dama épouairia va vito téléphona u
maidzo, on tot dzouno ke vegnai d’arreva
ei vela. Cice arreve, eitre u pailo i6 la
couesenaira dremive, et li eiterve :

— Adon, Dzakelina, ke l'ai y a te?
Es-to malado ? Yo as-to mau ?

La Dzakelina ne répond todzo pas.

— Madama, réprei le maidzo, tha
dzounetta se geine épai de vo. E vo faut
me lassi sole avoué.

Kan la dama a zu éta frou, le medecin
révint vé le dhit :

— Ora, Dzakelina, ne sin rei tie lou
dou, te faut pas te geaina.

— Et bin, tinke! Y a katre mai ke
ma maitra m’a pas paia mou gadze. Adon,
i é décida de pas rebaudzi di inke devant
d’avai mou katro cei franc.

— Acauta, ma galéza, fé le maidzo ke
trovave la couesenaira a sa potta, i sai
kemei té. Ton monsu et ta dama me dai-
vont assebin dou cei franc. I veze me
deveti et me cauthi de coute te, et ne
I'y réstérin tant ke no z'essan paia.

Djan Pierro dé le Savoles.

Chez les patoisants du Jorat

La premire tenablya de 1966 sé passaie
la demeindze vé févra, a Vers tsi lé Bllian.
Lo bi pailo dao (Populaire) étai gailla
pllein.

Apri la beinvegnate a ti, lo presideint



fa lyiere la procé-verba de la derraire
tenablya et preye l'asseimbliaie de sé leva
por honora la mémoire de dou meimbre
fidéle, Madamusalla Perriraz et Monsu
Ami Corda, noutron premi bossi. Onna
bouna tsouse le I'arrevaie de Monsu Bur-
net, que n’avant pas reyu dua granteimp.
et I'ein n'an profita po bein fere assetou
intonna Vaudois, on novi dzo se leve!

Cllia tenablya étai clliaque dao reno-
vallameint statutéro.

Lo presideint baille la parole ao cossi
po lyiere se compto, que sant cllia et
justo que met de 'ique de rotse, I'ant éta
adopta tot tsaud et lo cossi bin remacha.

Lo coumeta lé renomma pe acclama-
chon. dinse adi lo mimo. 1’'an trova dein
verificateu po 1966.

L’an tsanta Lo Tzerroton. Monsu Narbe
I'a tsanta Lo bon petit Veladzo, et ti le
zautro diseu et diseuse se sant bailli
tota la vepraie po egaii l’asseimbliaie
avoué dein j'istoire, dein tsants, mima-
meint dé la musique. Po sti yiadzo le
"Amicala qu’a offé le quatr’haore. L’ire
binstou dix houit haore quand lo presi-
deint la clliou cllia galeze tenablya et ein
se baillien reindé-vo a Fori ao mai de ma.

J. Rouge.

Opticien diplomé

LAUSANNE
Rue St-Pierre 1 (arcades Cinéma Atlantic)

CONFORT ET QUALITE

Payerne a conservé bien vivante la féte traditionnelle
des « Brandons ». Ici, un groupe d'Arabes qui, sous
leurs burnous, contrastent étrangement avec |'Abbatiale
leur servant de toile de fond... Montés sur des chevaux
de la Régie, ont-ils la prétention de remplacer nos
dragons défunts ?

- FAVORISEZ NOS ANNONCEURS

et surtout, dites-leur bien que vous avez vu
leur annonce dans le CONTEUR'!

